
	Cysylltu testun 

	Disgrifiad:
	Darllen: Cysylltu'r testun a digwyddiadau â’u profiadau eu hunain, â thestunau eraill ac â'r byd o'u cwmpas.

	Blynyddoedd ysgol:
	CA2

	Sgìl Rhaglen Astudio posib:
	Ysgrifennu > Trefnu syniadau  gwybodaeth > Ystyr , dibenion, darllenwyr

	Testun T. Llew Jones
	‘Y Lleidr Pen-ffordd’

	Offer angenrheidiol:
	Cerdd 'Y Lleidr Pen-ffordd'
Gwyntyllau cysylltiadau (i'w torri a'u creu o'r adenydd isod)
Taflenni 'Y Testun â Mi Fy Hun' , 'Y Testun â Thestun' , 'Y Testun â'r Byd'.

	Trefn a awgrymir:
	Darllenwch y gerdd ' Y Lleidr Pen-ffordd' gyda'r dysgwyr a sicrhau bod ganddynt ddealltwriaeth dda ohono. 

Trafodwch y cysylltiadau y gall y dysgwyr ddod o hyd iddyn nhw fel dosbarth gan ddefnyddio'r wyntyll gysylltiadau. (isod)

Dechreuwch gyda 'Y Testun â Mi fy Hun' a dangoswch rai syniadau ar y bwrdd gwyn i helpu i annog meddwl. (Ydy e'n eich atgoffa chi o fod ag ofn yng nghanol y nos?  Ydych chi wedi clywed synau rhyfedd a dychmygu beth allent fod? Sut rydych chi'n teimlo pan fyddwch chi yn y tywyllwch? )

Yna mae'r dysgwyr yn llenwi eu taflenni gwaith 'Y Testun â Mi fy Hun'.

Dewch â phawb yn ôl at ei gilydd i gloriannu fel dosbarth.


	Gweithgareddau gwahaniaethol:
	Gellir  gwahaniaethu yn ôl nifer y gwyntyllau a ddefnyddir.  Gall y dysgwyr weithio mewn grwpiau i lenwi'r daflen 'Y Testun â Thestun' yn hytrach na gwneud hynny ar eu pennau eu hunain.

Gellir defnyddio'r gweithgaredd i gymharu 'Y Lleidr Pen-ffordd' â cherddi neu straeon eraill gan T. Llew Jones trwy ddefnyddio'r gwyntyllau a'r daflen
'Y Testun â Thestun' . e.e. Y 'Royal Mail', Llyfrau Darllen Newydd: Llyfr 4. 

Defnyddio'r cyfryngau digidol: Gan ddefnyddio aps iMovie neu Book Creator, gallai'r dysgwyr eu ffilmio eu hunain yn siarad am y cysylltiadau y maen nhw wedi'u gwneud. 

